
Colli Gareth Miles 
 
Dechrau Medi bu 
farw Gareth Miles 
adre gydaôr teulu yn 
Llanddarog ar ¹l 
treulio cyfnod hir 
yn yr ysbyty. 
Cynhaliwyd ei 
angladd yn 
Amlosgfa Glantaf 
ac wedyn yng 
Nghlwb y Bont yn ¹l ei ddymuniad. Bu 
teyrngedau lu iddo yn y wasg aôr 
cyfryngau. Dyma ran oôr deyrnged a 
gafwyd yn y Senedd gan Heledd Fychan 
A.S. 
   óMaeôn hawdd anghofio bod 
cenhedlaeth arwrol Gareth Miles yn 
heneiddio - roedd yn 85 yn marw, ond 
fyddwn ni ddim a ddylem ni ddim 
anghofio ei fod oôn un o arloeswyr 
pennaf y chwyldro ddaru drawsnewid 
Cymru a statws y Gymraeg fel un o 
sylfaenwyr Cymdeithas yr Iaith ac wrth 
gwrs, wrth arwain at Senedd i Gymru. 
   Wedi ei fagu yn Waunfawr ger 
Caernarfon rhoddodd y gorau iôw swydd 
fel athro Saesneg a Ffrangeg, symud i 
Bontypridd a dod yn drefnydd UCAC. 
Wedyn cymryd y cam dewr o fynd yn 
sgwennwr llawn amser. Gydaôi 
ymrwymiad i Farcsiaeth aôr Mudiad 
Gwrth Apartheid tystiai ei fywyd iôw 
gred angerddol fod y frwydr dros Gymru 
aôr Gymraeg  yn rhan oôr frwydr 
ryngwladol dros gyfiawnder.  
   Wrth gydymdeimloôn ddwys aôi wraig 
Gina aôi ferched Elen, Branwen ac Eiry 
aôr teulu cofiwn am y digrifwch yn 
ogystal aôr difrifoldeb a nodweddaiôr 
Cymro mawr Gareth Miles. Mae ein 
dyled yn fawr iddoô 

Cynhaliwyd noson arbennig i ddiolch i 

Dr Jishu o Bangladesh am ei waith dros 

BanglaCymru yng Nghlwb y Bont ym 

mis Medi.  

   Sefydlwyd elusen BanglaCymru 

pymtheg mlynedd yn ¹l gan Wil Morus 

Jones i ariannu llawdriniaeth i rai syôn 

dioddef o wefus a/neu daflod hollt a rhai 

sydd wedi dioddef llosgiadau difrifol. Yn 

ystod y blynyddoedd diwethaf mae Dr 

Jishu aôi d´m wedi bod yn cynnal 

sesiynau llawdriniaethau yn ardaloedd y 

coedwigoedd lle mae pobl yn byw 

bywyd cyntefig iawn. Maeôr ymgyrch 

hwn yn profiôn hynod lwyddiannus a 

llawer wedi cael eu trin; pobl na 

feddylient erioed y byddaiôr ffasiwn beth 

yn bosib.  

   Maeôr ganolfan yn Chittagong syôn 

gwasanaethuôr tlodion wedi ail-agor ac 

maeôr clinig llygad yn dal i gael ei 

gynnal yn rheolaidd yn ogystal ©ôr 

Dathlu Llwyddiant Elusen BanglaCymru 

gweithgareddau meddygol eraill.  

   Ers pymtheg mlynedd bellach mae 

elusen BanglaCymru wedi codi dros 

Ã600,000 a pherfformiwyd 1,456 o 

lawdriniaethau sydd wedi newid cymaint 

o fywydau mewn sawl ffordd yn y wlad 

heriol hon. 

    Wrth ddirwyn yr elusen i ben daeth llu 
o gefnogwyr iôr dathliad yng Nghlwb y 

Bont a chafwyd cyfle i dalu teyrnged i 

Dr Jishu aôi d´m am eu gwaith ac i Wil 
Morus Jones am ei ysbrydoliaeth yn codi 

arian ledled Cymru. 

Cychwyn addasuôr tirwedd ym Mharc Ynysangharad Pontypridd 

neu Ã5 i ymwelwyr 

CYLCH 

CADWGAN  

Cyril Jones,  
óMan Gwyn y Smotyn Duô 

 
Nos Wener 6 Hydref  
8.00 oôr gloch 

Y Ganolfan, Tabernacl, 

Efailisaf  

 

Prys Morgan,  
óAtgofion o Bethlehem a 
Salem Gwaelod-y-garthô. 

 

Nos Iau 26 Hydref  
7.30 oôr gloch  
Bethlehem,  

Gwaelod-y-garth 
 

Cydnabyddir nawdd  

Llenyddiaeth Cymru  

Brecwast Cymorth Cristnogol 

Diolch yn fawr iawn i aelodau Eglwys 

Dewi Sant am wneud brecwast blasus 

iawn fore Sul, 10 Fedi.  

Pwyllgor Codi Arian Eisteddfod 2024 

Cynhaliwyd digwyddiad cyntaf 

Pwyllgor Tonyrefail a Gilfach Goch nos 

Fawrth 19 Medi, sef noson Cyrri a 

Chwis. Diolch i bawb wnaeth gefnogi. 

Codon ni Ã640. 

   Mae nifer o weithgareddau ar y gweill. 
Croeso i bawb: 
31 Hydref Parti Calan Gaeaf i blant yn y 
Ganolfan Hamdden, 5pm-6.30pm 
11 Tachwedd Bore Coffi a Chrefftau 
Nadolig, Capel Salem, 11.30am 
11 Tachwedd Noson Rasys Ceffylau, Ye 
Olde Ogmore, Gilfach Goch, 7pm 
Cadwch y dyddiad: 2 Mawrth 2024 yng 
Nghlwb y Glowyr ï Catsgam a Dim 
Problem 

mailto:671577/prosserh@btinternet.com

Menter 
Iaith  

Rhondda 
Cynon  
Taf 

Haf 2023 
Mae wedi bod yn Haf prysur gyda nifer o 
ddigwyddiadau yn digwydd ar draws y sir. 
Diwedd mis Mehefin, cynhaliwyd rownd 
ranbarthol Cwis Mawr y Mentrau Iaith yn 
yr Hen Lyfrgell Porth gyda Si¹n Tomos 
Owen yn gwis-feistr ac adloniant gan G¹r 
y Dysgwyr. Roedd hiôn noson fendigedig 
ac fe deithiodd y t´m buddugol iôr 
Eisteddfod ym Moduan i gynrychioliôr Sir 
yn y rownd genedlaethol. 

   Ym mis Gorffennaf, ymwelodd y Fenter 
aôr Urdd ag ysgolion uwchradd Cymraeg y 
sir i drafod sefydlu fforymau ieuenctid 
newydd. Rydym yn edrych ymlaen at weld 
y rhain yn datblygu dros y flwyddyn nesaf. 
Roeddem yn falch i fod yn rhan o ȏyl Haf 
Garth Olwg hefyd ar yr 8fed o Orffennaf 
gan gynnig cyfleoedd i wneud crefftau a 
chael tro ar animeiddio. Llongyfarchiadau 
i d´m Canolfan Garth Olwg am drefnu 
digwyddiad gwych. 
   Yn ystod mis Awst, cynhaliwyd sesiynau 
di-ri yn ardal Rhondda, Cynon a Thaf. 
Roedd gyda ni sesiynau ioga i fabis gyda 
Pili Pala Yoga, sesiynau crefft, Lego ac 
animeiddio, gweithdai TikTok a GIFs 
gydag Ellis Lloyd Jones, sesiwn gemau i 
blant, sesiynau Cymraeg i rieni newydd 
gyda Babis Bach Babies a Sioe gyda 
Martyn Geraint! Diolch yn fawr i bawb 
wnaeth fynychu a chefnogiôr 
digwyddiadau. 

   Braf oedd cael gweithio mewn 
partneriaeth © Technocamps a Menter 
Caerdydd hefyd i drefnu Academi STEM 
ar gyfer disgyblion 10-13 oed ar gampws 
Prifysgol De Cymru yn Nhrefforest a chael 
ein gwahodd i ddigwyddiadau torfol eraill 

yn y sir. Roeddem yn falch i fod yn rhan o 
ddigwyddiadau Haf y Cyngor yn 
Aberpennar a digwyddiad Hwyl yr Haf 
Cyngor Tref Pontypridd gan gynnig 
gweithgareddau crefft i blant. Braint hefyd 
oedd cael gweithio mewn partneriaeth © 
Project Unity, Eglwys St Elvan's, 
Partneriaeth Diogelwch Cymunedol 
Rhondda Cynon Taf, YEPS, VEMS a 
sefydliadau cymunedol eraill ar ȏyl 
Undod Aberd©r a chwifioôr faner am y 
Gymraeg. Nod y prosiect yw cynnal 
dathliad mis o gymuned yn nhref Aberd©r, 
gyda phwyslais mawr ar gydlyniant 
cymunedol. 
 
Sefydlu GrȐp Sgwrsio newydd yn y 
Rhondda Fach 
Maeôr Fenter wedi gweithio mewn 
partneriaeth ©ôr Siop Fach Sero, siop a 
chaffi cynaliadwyedd dielw sydd wediôi 
leoli yn hen adeilad Llyfrgell 
Glynrhedynog, i sefydlu bore coffi newydd 
yn y caffi. Maeôr grȐp yn cwrdd pob dydd 
Mawrth rhwng 10yb a 12yp i sgwrsio yn 
Gymraeg dros baned ac mae croeso mawr i 
ddysgwyr a siaradwyr Cymraeg rhugl 
ymuno. Mae rheolwr y siop hefyd yn 
dysgu Cymraeg ac yn awyddus i ymarfer 
ei Chymraeg gyda chwsmeriaid felly 
dewch draw am ddisgled a thamaid o 
deisen! 

Murlun Mawr Yr Hen Lyfrgell Porth 
Er gwaethaôr glaw aôr tywydd drwg, mae 
Si¹n Tomos Owen wedi llwyddo gorffen 

Y Murlun Mawr ar ochr adeilad Yr Hen 
Lyfrgell Porth! Mae ffrwydrad o liw yn 
eich croesawu chi wrth yrru mewn iôr Porth 
nawr ac maeôn werth ei weld! Dewch draw 
am baned ac i weld y murlun yn ei 
gyfanrwydd. Maeôr Fenter hefyd wedi 
rhedeg prosiect creu ffilm am y murlun 
gyda phlant Clwb Ieuenctid yr Hen 
Lyfrgell Porth felly drychwch mas amdano 
fe ar y cyfryngau cymdeithasol dros y 
misoedd nesaf. 
 
Dyddiadau iôr Dyddiadur! 
13.10.23 ï Gig The Gentle Good + Y Dail 
ï Clwb y Bont  
Maeôr Fenter yn gyffrous i fod yn rhan o 
daith PYST a Mentrau Iaith unwaith eto 
ym mis Hydref fydd yn gweld The Gentle 
Good aôr Dail yn perfformio yng Nghlwb 
Y Bont ar y 13eg o Hydref.  
28.10.23 ï Noson Elvis i godi arian at yr 
Eisteddfod ï Yr Hen Lyfrgell Porth 
Noson o adloniant a chwis gydag Elvis! 
Am ragor o wybodaeth neu i brynu tocyn e
-bostiwch -
gweithgareddau@menteriaith.cymru  
   Ydych chi'n trefnu digwyddiad neu 
weithgaredd Cymraeg yn sir hefyd? 
Byddem wrth ein bodd yn clywed gennych 
chi! Gallwn ni helpu hysbysebu eich 
grwpiau neu ddigwyddiadau trwy ein 
gwefan a gwefannau cymdeithasol. 
Cwblhewch y ffurflen hysbysebu 
digwyddiad ar ein gwefan ac fe wnewn ni 
gynnwys eich digwyddiad yn ein e-chlysur 
misol ac ar wefannauôr Fenter! 
https://menteriaith.cymru/ 
   Am y newyddion diweddaraf - Dilynwch 
ni!  
Gallwch chi danysgrifio iôn rhestr e-bost 
yma: www.menteriaith.cymru/tanysgrifio-
subscribe 
Facebook: @MenterIaithRhCT  
Twitter: @MenterIaithRhCT 
Instagram: @menteriaithrhct 
Gwefan: www.menteriaith.cymru  
E-bost: post@menteriaith.cymru  
Ff¹n: 01443 407570 

https://menteriaith.cymru/advertise-an-event/
http://www.menteriaith.cymru/tanysgrifio-subscribe
http://www.menteriaith.cymru/tanysgrifio-subscribe
http://www.menteriaith.cymru
mailto:post@menteriaith.cymru

EFAIL ISAF  
 

Gohebydd Lleol:  
Loreen Williams  

Croeso 
Estynnwn groeso twymgalon i John a 
Penny Oakley sydd wedi ymgartrefu ym 
Mhenywaun yn ystod y mis. Mae John 
yn enedigol o Lanelli a Penny o 
Bencoed. Maeôr ddauôn dysgu Cymraeg 
ac yn awyddus i ymarfer yr iaith. Croeso 
cynnes i chi eich dau iôr Efail Isaf. 
 
Llongyfarchiadau 
Mae gyda ni seren 
ym myd y ddawns 
yn y pentref. 
Llongyfarchiadau i 
Mali Fflur Lane, 
Heol y Parc ar 
ennill medal efydd 
yng 
nghystadleuaeth 
Gymnasteg 
Rythmig Prydain. 
Ardderchog iawn. 
Dal ati. 
 
 
 
 
 
Brysia Wella 
Dymunwn yn dda i Iwan West, Parc 
Nant Celyn sydd wedi treulio cyfnodau 
yn yr ysbytyôn ddiweddar. Rydym yn 
falch i dy groesawu n¹l iôr Oedfa yn y 
Tabernacl ar fore Sul. 
 
Cylch Cadwgan 
Cynhelir cyfarfod o Gylch Cadwgan yng 
Nghanolfan y Tabernacl nos Wener, 
Hydref 6ed am 8 oôr gloch yr hwyr. 
Testun sgwrs Y Prifardd Cyri Jones fydd 
ñMan Gwyn y Smotyn Duò. 
 
Ffair y Pentref 
Cynhaliwyd Ffair lwyddiannus iawn yn 
Neuadd y Pentref Dydd Sadwrn, Medi 
9fed. Roedd y nifer o bobl a ymgasglodd 
yn y Neuadd aôr Parc yn ernes oôr ysbryd 
cymunedol cryf sydd yn bodoli yn y 
pentref. Roedd amrywiaeth o stondinau 
yn y Neuadd a chyfle i brynu bwyd 
blasus yn y Maes Parcio aôr Neuadd. 
Cafodd y plant gyfle i gael hwyl yn y 
Parc aôr llithren ddȐr yn profiôn 
boblogaidd iawn. Gwnaethpwyd elw o 
Ã1738 a fydd yn help mawr i atgyweirio 
a chynnal y Neuadd. 
 
Canu yn y Carpenters 
Cafwyd noson o hwyl yn nhafarn y 
Carpenters nos Sadwrn ar ¹l Ffair y 
Pentref. Huw M Fuôn arwain y canu i 
gyfeiliant git©r, telyn ac iwcaleli. Buôn 
noson llawn hwyl ac fe gafwyd cyfle i 
bawb gefnogiôr Eisteddfod yn ariannol 
yn ystod y nos. 

Cefnogi Eisteddfod 2024 
Cynhaliwyd cyfarfod arall yn y 
Carpenters nos Iau Medi 6ed i gadarnhau 
trefniadau i godi arian ar gyfer yr 
Eisteddfod. Mae amryw o weithgareddau 
ar y gweill. Byddwn yn brysur iawn am 
y misoedd nesaf yma, maeôn siȐr. 
 
Llongyfarchiadau 
Llongyfarchiadau i ddisgyblion Ysgol 
Gymraeg Garth Olwg sydd yn byw yn y 
pentref ar eu canlyniadau arbennig yn yr 
arholiadau TGAU a Lefel Uwch. 
Llongyfarchiadau hefyd i Morgan 
Gittins, Heol Tir Coch, syôn mynychu 
Ysgol Gyfun Bryncelynnog ar ei 
ganlyniad arholiad TGAU arbennig 
yntau. 
 
Dechre ar gyfnod newydd 
Dymunwn yn dda iôr bobol ifanc oôr 
pentref sydd yn dechrau ar gyfnod 
newydd yn eu bywydau. Pob hwyl i 
Mabon Rhys sydd ar fin dechrau ym 
Mhrifysgol Aberystwyth. Mae Elen 
Griffiths a Beca Roberts yn mynd i 
Lundain i astudio a throi am Brifysgol 
Caerdydd fydd Gethin Rosie-Jones. Pob 
hwyl i chi i gyd. Mwynhewch eich 
cyfnod yn y Coleg ond cofiwch wneud 
ychydig o waith hefyd. Un arall oôr 
pentref sydd eisoes wedi newid byd yw 
Ioan Emanuel, Heol y Parc. Mae Ioan 
wedi derbyn cytundeb dwy flynedd 
gydag Academi t´m rygbi proffesiynol 
Caerfaddon. Pob hwyl iti, Ioan. 
 
Swydd Newydd 
Llongyfarchiadau i Samantha Rosie, 
Heol y Ffynnon sydd wedi derbyn swydd 
gyda Chwmni Teledu Brown Bob yng 
Nghaerdydd. 
 
Antur 
Yn ddiweddar, cymerodd Morgan Gittins 
o Heol Tir Coch ran yng Ngorymdeithiau 
Nijmegen. Caiff y digwyddiad ei gynnal 
ym mis Gorffennaf bob blwyddyn aôr 
gofyniad caled dros y 4 diwrnod yw 
gorymdeithio rhwng 30 a 50km y dydd. 
Cafodd Morgan ei ddethol i fynychu o 
ganlyniad iôw ymrwymiad i Gadetiaid 
Awyr yr Awyrlu Brenhinol ac roedd yn 
un o blith nifer fach yn unig oôi 
sgwadron leol ym Mhontypridd i gael y 
cynnig. Ei obaith yw ymuno ©ôr Awyrlu 
Brenhinol wedi iddo sefyll ei arholiadau 
Safon Uwch a bydd yn cychwyn yn y 
chweched dosbarth ym mis Medi. 
Llongyfarchiadau mawr, Sarsiant Gittins, 
ar dy antur gofiadwy. 
 
Y TABERNACL 
Merched y Tabernacl 
Daeth nifer dda o aelodau Merched y 
Tabernacl ynghyd fore Gwener, Medi 
8fed iôr Ganolfan i fwynhau  paned a 
threfnu rhaglen y tymor. Ar gyfer ein 
cyfarfod cyntaf penderfynwyd ymuno 
gyda changen Merched y Wawr y Garth 
yng Nghlwb Rygbi Pentyrch ddydd 
Merched 20fed Medi. Wil Morus Jones 

fydd yn ein tywys ar daith rithiol o 
amgylch Pontypridd. 
   Penderfynwyd cyflwyno can punt o 
elw ein raffl misol i Fanc Bwyd, Salem 
Tonteg, a chan punt i Gymdeithas 
Alzheimerôs er cof am Shelagh Griffiths 
a oedd yn aelod ffyddlon oôr 
gymdeithas. 
 
Calendr 2024 
Mae calendr ar gyfer y flwyddyn nesaf 
2024 wedi bod ar werth yn oedfaon y 
Tabernacl yn ystod mis Medi. Lluniau o 
waith cywrain o gwiltio a chroesbwyth, 
un ar gyfer pob mis, a welir yn y calendr. 
   Campweithiau Dilys Ann Richards o 
Benybont-ar-Ogwr ywôr lluniau. Yn 
anffodus cafodd Dilys ddiagnosis o 
Alzheimerôs rhyw dair blynedd yn ¹l a 
bellach maeôr edau aôr nodwydd yn 
segur. Penderfynodd ei gȐr, Y Parchedig 
Hywel Richards aôr teulu gynhyrchuôr 
calendr i nodi dawn ei wraig gan 
gyflwynoôr elw i gyd i Gymdeithas 
Alzheimerôs. Pris y calendr yw Ã12 ac fe 
fydd Emlyn Davies yn falch i allu 
gwerthu copi i chi. Yn bersonol rwyf 
wrth fy modd gydaôr calendr yma gan 
mai croesbwyth yw un oôm diddordebau 
pennaf i ar hyn o bryd. 
 
Ffrydio Oedfaon 
Arfer a ddechreuwyd adeg cyfnod y 
Covid oedd ffrydio Oedfaon y Tabernacl 
i gartrefiôr aelodau. Erbyn hyn mae 
sustem mwy soffistigedig wedi ei 
sefydlu gyda help grant Ymddiriedolaeth 
Pantyfedwen. Maeôr ystafell a fu 
unwaith yn Ystafell y Diaconiaid, 
bellach wedi troi yn Ystafell Reoli. Mae 
criw o wirfoddolwyr medrus wrthiôn 
reolaidd yn meistroliôr dechnoleg pob 
Sul. Diolch o galon iddynt am eu gwaith 
ac maeôn deg eu henwi gan ei bod yn 
gweithio yn y dirgel y tu ¹l i ddrws 
caeedig. Diolch felly i Emlyn Davies, 
Gwion Evans, Hefin Gruffydd, Eirian 
Hughes, Aled a Gareth Humphreys, 
Emlyn Jones a Geraint Rees. 

Hefin yng nghadair y cyfarwyddwr 
 

 
Trefn y Oedfaon ar gyfer mis Hydref 
Hydref 1af Heulyn Rees a Gwestai 
Hydref 8fed Y Parchedig Aled Edwards 
Hydref 15fed Oedfa Ddiolchgarwch dan 
ofal Eleri Mai a phlant yr Ysgol Sul 
Hydref 22ain  Alun Wyn Bevan 
Hydref 29ain Y Parchedig Gethin Rhys. 

PENTYRCH  
Gohebydd Lleol:  

 

Mainc i gofio Brian 
Os ewch i Barc y Dwrlyn, o flaen y 
Clwb, fe welwch fainc ddu sydd wedi ei 
gwneud o blastig a ailgylchwyd gan 
gwmni  T.D.P. o Swydd Derby. Rhodd 
oddi wrth Enid Davies aôi theulu ywòr 
fainc er cof  am  Brian a fuôn gymaint 
rhan o fywyd y Clwb Rygbi. Mae na 
neges ar y fainc i gofio am Brian ond yn 
ddiweddar iawn gosodwyd plac metal © 
c¹d QR ar y cefn. Defnyddiwch eich ff¹n 
symudol i gael hanes Brian. Dyma ffordd 
arbennig o gofio am berson neu achlysur.  
 
Dymuniadau Da 
Danfonwn ein dymuniadau gorau at 
Margaret Roberts yn dilyn y ddamwain 
iôw phigwrn. 
   Brysia wella Margaret. 
 
Y Sioe Arddwriaethol 
Cynhaliwyd y sioe arddwriaethol 
flynyddol ddechrau Medi ac unwaith eto 
roedd Neuadd y Pentref yn wledd o liw 
wrth iôr pentrefwyr arddangos cynnyrch 
eu gerddi yn flodau, llysiau a ffrwythau. 
Roedd hefyd adrannau celf, crefft a 
choginio yn ogystal ag adrannau iôr plant 
aôr ieuenctid. Roedd tarianau iôw hennill 
ymhob adran a bu cystadlu brwd i 
sicrhau llwyddiant y digwyddiad. 
   Efallai y flwyddyn nesaf y gellir 
perswadio mwy o ddarllenwyr Tafod 
El§i i ddangos eu doniau a mentro 
cystadlu! 

Alun Gruffudd - Ras Cefn y Ddraig 
Rhwng dydd Llun Medi 4ydd a dydd 
Sadwrn Medi 9fed eleni bu Alun 
Gruffudd, mab Gill a Peter Griffiths, 
Pentyrch yn rhedeg Ras Cefn y Ddraig. 
Man cychwyn y ras oedd Castell Conwy 
a Chastell Caerdydd oedd y llinell 
derfyn. Yr her oedd rhedeg pellter 
cyfatebol i 1.5 marathon bob dydd am y 
chwe diwrnod dros gopaon mynyddoedd 
mwyaf adnabyddus Cymru. Yn ¹l 
trefnwyr y Ras dymaôr ras fynyddig 
galetaf aôr fwyaf heriol yn y byd - 380 
cilometr, gan ddringo 17,000 metr o 
fewn y chwe diwrnod. Clustnodwyd 
mannau gwirio ar hyd y cwrs a rhaid 
oedd cyrraedd y rhain o fewn amser 
penodedig sef rhwng 06.00 a 22.00. 
Llwyddodd Alun i wneud hyn tan yn 
hwyr brynhawn Gwener pan 
gyrhaeddodd y man gwirio ychydig 
funudauôn hwyr. Pan ddigwyddai hyn 
rhoddwyd cyfle iôr rhedwyr redeg 
hanner y diwrnod canlynol ond 
penderfynodd Alun i wneud y diwrnod 
cyfan gan orffen yng Nghastell 
Caerdydd ar y nos Sadwrn olaf.  
   Bu teulu Alun yn monitroôi 
symudiadau arlein bob dydd ac maent yn 
falch dros ben ohono ac oôr hyn a 
gyflawnodd. Penderfynodd Alun 
ddefnyddioôr ras er mwyn codi arian at 
ymchwil M.S., rhywbeth syôn agos at ei 
galon ef aôi deulu gan fod partner ei 
frawd yn dioddef oôr clefyd. Teimlai 
Alun fod yr her dros chwe diwrnod yn 
cydnabod yr her ddyddiol a wynebir gan 
berson ©ôr clefyd hwn. Llwyddodd i godi 
swm sylweddol hyd yn hyn at yr achos 
hwn ond bydd yn dal i groesawu 
cyfraniadau am ychydig eto ar ei 
dudalen 'JustGiving'. 

 
Clwb y Dwrlyn 
Lloyd Macey oedd fod i ddiddanu 
aelodau Clwb y Dwrlyn yng nghyfarfod 
cyntaôr tymor ond oherwydd salwch 
methodd ddod ar y funud olaf. Ar fyr 
rybudd daeth Elli Glyn ir adwy ac achub 
y noson yn llwyddiannus iawn. Mae Elli 
syôn gynïddisgybl o Ysgol y Fro ar ei 
hail flwyddyn yn astudio cyfansoddi yn 
y brifysgol yn Llundain ac fe gawsom 
ddigon o dystiolaeth oôi dawn wrth iddi 
ganu nifer o ganeuon  gwreiddiol oôi 
gwaith ei hun yn ogystal © hen 
ffefrynnau gan Caryl. Llwyddodd i greu 
naws gynnes gydaôi llais hyfryd, ei 
phersonoliaeth hoffus a naturiol aôi dawn 

amlwg. 
   Cafodd gefnogaeth ei mam, Heini, fel 
ñcynhyrchyddò, aôr Neiniau, Teidiau a 
phob Mam-gu a Thad-cu yno yn cofio ei 
chyfraniad gwerthfawr ar y teledu yn 
diddoriôr plant pan oeddent ar 
ddyletswydd gwarchod! 
   Maeôn diolch yn fawr fel cymdeithas i 
Elli am lenwiôr bwlch mor effeithiol ac 
roedd y gymeradwyaeth ar y diwedd yn 
dangos gwerthfawrogiad y gynulleidfa. 
Dymunwn bob llwyddiant iddi yn ei 
gyrfa yn y dyfodol. 
 
Priodas Aur 
ñRhywbryd yn ystod mis Gorffennaf 
1973, fe dderbyniais amlen trwyôr post 
gyda gwahoddiad i ymuno gyda Mr & 
Mrs I.O Lewis yn Eglwys Sant Tomos, 
Llandudoch, am 12:00 oôr gloch ar 
ddydd Sadwrn y 1af o Fedi 1973, ar 
gyfer priodas eu merch, Joy, ag Eifion 
Glyn. Byddai brecwast priodas i ddilyn 
yng Ngwesty Llwyngwair, Trefdraeth. 
   Fe atebais yn gadarnhaol cyn y 10fed o 
Awst yn ¹l y gofyn, ac fe f¾m i (ac Ann) 
yn y briodas. 
   Mae gen i rhyw gof yn ogystal mai fi 
oedd y gwas priodas! 
    Os yw fy mathemateg yn gywir, mae 
hanner canrif union ers hynny, ac felly 
Penblwydd Priodas Aur hapus iôr ddau 
ohonynt. 
   A dymaôr gwahoddiad os nad ydych yn 
fy nghoelio!ò      Rhodri Jones. 
 
 
 
 
 
 
 
 
Derbyniad y Cyngor Cymuned 

Nos Lun cyntaf mis Medi cynhaliwyd 

Derbyniad Blynyddol Cyngor Cymuned 

Pentyrch yn y Clwb Rygbi. Yn ystod y 

noson diolchwyd iôr llu o wirfoddolwyr 

syôn cynnal cymdeithasauôr ardal. Yn 

arbennig talwyd teyrnged i Stuart 

Thomas am ei waith fel cynghorydd ac 

am olygu Cwlwm Bro am 15 mlynedd.  

   Cafwyd cyflwyniad gan y Cynghorydd 

Sara Pickard am ei gwaith fel 

cynghorydd ac am y cyfleoedd mae wedi 

cael wrth fod ar brofiad gwaith yn rhan o 

d´m newyddion ITV.  

   Rhoddodd Penri 
Williams bigion 

oôi gyfnod fel 

cynghorydd a buôn 
s¹n am 

ddathliadau 

canmlwyddiant y 
Cyngor Plwyf a 

sefydlwyd yn 1894. Trosglwyddwyd y 

cyfrifoldebau i Gyngor Cymuned 
Pentyrch yn 1974 a bydd cyfle'r 

flwyddyn nesaf i ddathlu 50 mlynedd o 

waith y cyngor aôr newidiadau sydd wedi 
digwydd yn y gymuned. 

O DAN YR WYNEB 

Parhad tudalen 7> 

Martin Huws syôn holi John Alwyn 
Griffiths, ómeistr y nofel dditectifô sy 
newydd gyhoeddi ei ddeuddegfed 

gyfrol, Dan y DȐr.     
 
Beth yw eich gwaith?  
Rwyf wedi ymddeol yn llwyr ers dechrauôr 
ganrif er bod ysgrifennu llyfrau wedi 
cymryd drosodd rhan helaeth oôm mywyd i 
yn ystod y deuddeg mlynedd diwethaf. 

Pa waith arall ydych chiôn wneud neu 
wedi ei wneud?   
Treuliais i 33 o flynyddoedd yn 
gwasanaethu yn Heddlu Gogledd Cymru ac 
yna ychydig dros flwyddyn yn gweithio fel 
ymchwilydd i gwmni o gyfreithwyr yn 
Lerpwl.  Roedd y rhan fwyaf o fy ngyrfa yn 
y CID yn nifer o drefydd y gogledd, gan 
orffen y naw mlynedd olaf yn Bennaeth 
Adran Dwyll yn y pencadlys. 
 
O ble rydych chi'n dod?  
Cefais fy ngeni aôm magu ym Mangor lle 
roedd gan fy nhad fusnes fferyllydd ond 
maeôr  mwyafrif oôr teulu o F¹n. 
 
Ble rydych chi'n byw nawr? 
Ychydig o amser wedi ymddeol symudais i 
Sir F¹n i fyw.  
 
Wnaethoch chi fwynhau eich addysg?  
Naddo, dim o gwbl. Gadewais yr ysgol yn 
un ar bymtheg wedi llwyddo cael 5 lefel 
óOô a dim awydd gen i fynd i brifysgol. 
 
Pwy oedd a phwy ywôr dylanwadau 
mwya arnoch?  
Pan oeddwn i'n blentyn, fy nhad cyn belled 
ag oedd addysg yn y cwestiwn. Gan fy mod 
o deulu eithaf mawr, roedd yna ewythrod 
dylanwadol hefyd. Wedi ymuno ©ôr heddlu 
roeddwn i yng nghwmni llawer un, ditectifs 
ran fwyaf, oedd yn hȒn a mwy profiadol na 
fi. Dysgais i lawer.  
Wedi dechrau ysgrifennu yn y Gymraeg 
cefais fy nylanwaduôn gan y diweddar 
Cledwyn Jones fuôn aelod o Driawd y 
Coleg ac yn athro yn yr ysgol ramadeg cyn 
iddo ddarlithio yn y coleg. Yn awdur 
enwog ei hun, fo roddodd fi ar ben y 
ffordd.  
 
Pa lyfrau ydych chi wedi eu hysgrifennu 
oôr blaen? 
Ysgrifennais nofelau yn Saesneg ar y 
cychwyn ond heb lwyddiant. Newidiais iôr 
Gymraeg, gan ysgrifennu atgofion 
digwyddiadau doniol a brofais drwy fy 
ngyrfa, sef óPleserauôr Plismonô, llyfr a 

gyhoeddwyd yn 2011.  
Wedi hynny ail-ysgrifennais y ddwy nofel 
Saesneg yn y Gymraeg, sef óDan Yr 
Wynebô a óDan Ddylanwad.ô Yna mae 
nofel wedi ei chyhoeddi blwyddyn a theitl 
pob un yn dechrau efoôr gair óDanô. 
Digwyddiad oedd hynny - roedd y gyntaf 
yn delio efo twyll a llygredd yn bodoli ódan 
yr wynebô mewn llywodraeth leol 
ddychmygol, aôr ail yn s¹n am uwch 
dditectif nad oedd yn gallu gwneud ei 
waith oherwydd ei fod ódan ddylanwadô 
person llygredig llawer cryfach. Pam ddim 
parhau efoôr óDanô felly, meddyliais?    
 
O ble daeth y syniad cyn sgrifennu Dan 
y DȐr?  
Fy nod bob tro yw bod plot pob nofel yn 
delio © materion cyfredol, y math welwch 
chi yn y papurau newydd neu ar 
newyddion y dydd yn aml. Yn anffodus, 
mae yna fwy na digon o ddrygioni oôn 
cwmpas niôn gyson. Mae rhai testunau 
wedi cynnwys twyll a llygredd yn y sector 
gyhoeddus, brawychiaeth, llofruddiaeth, 
cyffuriau, masnachu caethweision a byd yr 
asgell dde eithafol. 
 
Beth sy bwysicach, cymeriad neu blot?  
Y ddau mor bwysig ©ôi gilydd. Maeôn 
amlwg fod darllenwyr yn hoff oôr prif 
gymeriad, sef y Ditectif Sarjant Jeff Evans. 
Cofiwch fod gen i ddigon o brofiad yn 
gweithio gyda nifer fawr o dditectifs dros y 
blynyddoedd, ac er bod y cymeriad yma, 
yn wreiddiol, wedi ei seilio ar un person yn 
neilltuol, mae yna lawer wedi cyfrannu at 
ddatblygu ei bersonoliaeth dros y 
blynyddoedd. Efallai bod rhywfaint ohonof 
i ynddo.  
Rhaid hefyd iôr plot fod yn un syôn dal 
sylwôr darllenwr oôr dudalen gyntaf 
ymlaen.  
 
Beth oedd y broses cyn ac yn ystod 
sgrifennu? Beth oedd y mwynhad mwya 
aôr her fwya? 
Mae pob blwyddyn yn eithaf tebyg. Er fy 
mod iôn agored bob amser i syniadau 
newydd, mi fyddaf iôn mynd ati i feddwl 
am blot yn ystod yr haf ac erbyn mis Medi, 
mi fyddaf wedi rhoi cynllun trwyadl ar 
bapur. Efallai bydd cynnwys hwnnwôn 
ddwsin o dudalennau neu fwy.  
Mi fydda iôn dechrau ysgrifennuôr nofel 
ym mis Hydref, gan obeithio gorffen y 
drafft cyntaf erbyn diwedd Mawrth. Ceisiaf 
ysgrifennu o leiaf bum diwrnod yr 
wythnos, chwe awr bob dydd os yn bosib.  
Y mwynhad mwyaf i mi ydi teipioôr 
frawddeg olaf a theimloôr pleser fod nofel 
arall wedi ei gorffen - ac wedyn gobeithio 
bod y gwaith yn dderbyniol iôr 
cyhoeddwyr. Yr her fwyaf? Meddwl am yr 
un nesaf. 
 
Beth syôn gwneud stori dda? 
Mynd ©ôr darllenwyr allan oôu byd diogel 
eu hunain ac, yn fy nofelau i, i ryw fyd 
peryglus na fyddent yn hoff o fod ynddo yn 
eu hunllef waethaf. Mae pobl yn fodlon 
gwneud hynny, gan wybod mai ffuglen 
ydiôr cwbl. Maeôr annisgwyl yn helpu aôr 
gwrthdaro rhwng y gwahanol gymeriadau, 
nid rhwng y drwg aôr da o 
angenrheidrwydd ond rhwng cydweithwyr 

hefyd. Rhaid iôr gwahanol gymeriadau fod 
yn ddewr, hwyliog, difrif, ofnus, nerfus, yn 
mynegi pob  
emosiwn a rhaid bod rhywbeth iôw 
edmygu rywsut neuôi gilydd yn y 
cymeriadau gwaethaf a mwyaf ofnadwy.  
 
Pam ydych chi mor gynhyrchiol? 
Maeôr daith ysgrifennu yn ddeuddeg 
mlynedd oed erbyn hyn. Wnes i erioed 
feddwl y byddaiôr fath beth yn bod. I 
raddau, maeôr hyn ddechreuodd fel hobi 
wedi cymryd fy mywyd drosodd, ond rhaid 
cofio mai hobi ydi o o hyd.  
Y pleser mwyaf sydd gen i ydi fy mod yn 
creu hanesion syôn dod © mwynhad i bobl, 
a dwi wedi disgyn i ryw drefn erbyn hyn 
syôn golygu bod angen i mi barhau i 
ysgrifennu nofel bob blwyddyn. Yn ¹l pob 
golwg, mae rhai yn disgwyl i mi wneud! 
Dwiôn deall fod pobl wedi ffonioôr 
cyhoeddwyr cyn heddiw i ofyn pryd bydd 
y nofel nesaf yn cael ei chyhoeddi. 
 
Sut dechreuoch chi sgrifennu? 
Roedd yna ryw ysfa ynof am flynyddoedd 
i ysgrifennu nofel. Mi oeddwn yn ddigon 
siomedig na chefais i lwyddiant wrth 
ysgrifennu nofelau yn Saesneg a bron i mi 
roiôr ffidil yn y to. Gartref roeddem niôn 
coginioôn gyson a rhoi gwahoddiad i 
gyfeillion ddod acw am fwyd yn ogystal © 
mynd iôw tai hwythau. Ar y nosweithiau 
hyn roedd mwy na digon o win yn cael ei 
yfed aôr tafod yn llacio. Mi fyddwn i wrth 
fy modd yn s¹n am y digwyddiadau doniol 
yn yr heddlu a dywedodd rhywun y 
buasaiôn syniad da eu hysgrifennu. Dyna 
wnes i, dyna sut daeth óPleserauôr Plismonô 
i olau dydd a dyna ddechrau ail yrfa 
annisgwyl. 
 
Pa mor bwysig yw lleoliad yn eich 
nofelau?  
Mae mwy nac un wedi ceisio dyfalu 
lleoliad Glan Morfa. Lle dychmygol ydiôr 
dref ond yn gymysgedd oôr trefydd lle b¾m 
yn gweithio, Pwllheli, Conwy, Caernarfon, 
Caergybi ac yn y blaen. Rwyôn gallu 
uniaethu ©ôr trefydd aôu pobl, syôn gymorth 
i mi greuôr cymeriadau fel Esmor, y cipar 
afon a chyfaill Jeff, aôi hysbysydd 
cywilyddus, Nansiôr Nos, ffefryn nifer o 
ddarllenwyr. (Peidiwch byth © gofyn i mi 
os oes ganddi gysylltiad © neb!) 

Ysgol Gynradd Gymraeg 
Castellau 

O DAN YR WYNEB 
(Parhad) 

 
Beth yw eich barn am fyd y nofel yng 
Nghymru?  
Mae yna lawer o awduron gwerth chweil o 
bob genre yng Nghymru ar hyn o bryd ac 
maeôr nifer yn tyfu. Oherwydd hyn, rwyôn 
credu bod yna fwy o ddarllen nofelau 
Cymraeg rȐan na fu erioed, ac mae hyn yn 
beth da er lles yr iaith. Does dim ond rhaid 
i chi ddarllen óClwb Darllen Cymraegô ar 
Facebook er mwyn sylweddoli maint y 
diddordeb.  
 
Pwy yw eich hoff nofelydd? Pam?  
Does gen i ddim hoff nofelydd yn y 
Gymraeg, a fyswn i ddim yn hoffi enwi un 
rhag ofn i mi bechuôr lleill. Yn y Saesneg 
rwyf wedi bod yn hoff o ddarllen llyfrau 
Wilbur Smith, James Patterson, Sir 
Ranulph Fiennes, Lee Childs a Norman 
Maclean. Dymaôr math o lyfrau syôn 
gwneud i mi droiôr tudalennau.  
 
Pa gyngor fyddech chiôn rhoi i awdur 
newydd?  
Os ydiôr awydd yna, ewch amdani. 
Cynlluniwch yn ofalus a gwnewch eich 
ymchwil yn drwyadl o flaen llaw. 
Gwnewch nodyn ar unwaith pan mae 
syniadau yn dod iôch meddwl. Cyfeiriwch 
at y cynllun yn ddyddiol ond peidiwch © 
bod ofn newid neu ychwanegu. 
Ysgrifennwch ar y cyfrifiadur yn syth. Mae 
o yna wedyn ym mol y cyfrifiadur, ac yn 
tyfu bob dydd, ac maeôn ddigon hawdd 
cywiro neu ail feddwl.  
Darllenwch ddigon a gofynnwch am 
gyngor - awdur, athro neu rywun profiadol. 
Edrychwch beth ddigwyddodd i mi! 
Peidiwch © bod yn ddigalon os ydi eich 
ymdrechion yn cael eu gwrthod ar y 
dechrau. Efallai bod llwyddiant rownd y 
gornel. 
 
Beth oedd y cyngor gorau gawsoch chi?  
Dal ati! 
 
Disgrifiwch eich hoff bryd bwyd 
Salad cimwch i gychwyn, st°c cig carw yn 
brif gwrs a phwdin bara menyn da i orffen. 
 
Beth yw eich hoff weithgareddau amser 
hamdden?  
Dim cymaint o gerdded mynyddoedd a 
hela, mae gen i ofn, gan fy mod iôn mynd 
yn hynach bob dydd. Er hynny, mae 
cerdded y ci, Macsen, yn bleser dyddiol. 
Yn yr haf rwyôn hoff o dyfu llysiau yn yr 
ardd, pysgota pluan a gwneud plu fy hun. 
Byddaf yn gwrando ar gerddoriaeth 
glasurol yn aml. Yn y gaeaf mae 
ysgrifennu yn cymryd drosodd. 
 
Dolen Gwales: https://www.gwales.com/
bibliographic/?
isbn=9781845279103&tsid=3#top 
  
Dan y DȐr, Gwasg Carreg Gwalch, Ã8.99 

Hyfryd croesawu Meithrin newydd iôr 

ysgol.  

Byddwn yn cymryd Cyn-Feithrin mis 

Ionawr ac Ebrill 2024 hefyd. 

Diolch i PC Jenkins am ddod i drafod 

pobl yn y gymuned syôn ein helpu. 

Themaôr tymor hwn yw Pobl Syôn Ein 

Helpu felly os hoffech ddod i drafod eich 

swydd cysylltwch ©ôr ysgol.  

Bl. 1 a 2 yn mwynhau  

Mercher Mwdlyd.  

Blwyddyn 6 yn barod i gefnogi Cymru 

yng Nghwpan y Byd.  

https://www.gwales.com/bibliographic/?isbn=9781845279103&tsid=3#top
https://www.gwales.com/bibliographic/?isbn=9781845279103&tsid=3#top
https://www.gwales.com/bibliographic/?isbn=9781845279103&tsid=3#top

Ysgol Dolau  

Mae plant y Feithrin a 
Nursery wedi setlo'n 
hyfryd ac yn 
mwynhau. Da iawn chi 
blant!  
 
 
 
 
 
 
Mae Class 3 a 4 wedi bod ar daith i'r Coop i brynu bwydydd i 
wneud brechdan iachus a blasus. 

Mae Blwyddyn 5 a 6 yn joio mas draw yn Langrannog!  

 
 
 

 
 
 
 
 
 
 

Cyn-ddisgybl Elliott 
Donovan Davies yn 
cyflwyno ei fest rhwyfo 
Prydain Fawr i Mr Evans. 
Rydym yn falch iawn 
ohono! 

Cyn ddisgybl Finlay 
Walker yn cynrychioli 
Cymru o dan 16 yn rygbi'r 
gynghrair. Rydym yn 
falch iawn ohono hefyd! 


